
Nossa raspada

Cults divins lügl 2024
Dumengia, ils 14 lügl
09:30	 Ramosch
11:00	 Vnà
17:00	 Tschlin
rav. Christoph Reutlinger

Dumengia, ils 21 lügl: „predgia e munt“
08:00	 partenza da Somvi, gita sün Motta Mundin 
cun cuorta predgia (circa a las 11:00). Davo la pred-
gia daja la pussibiltà da giantar sün alp (annunzchas 
pel giantar pro Maria Pardeller 081 866 37 74 dals 
15 als 17 lügl).
rav. Christoph Reutlinger

Dumengia, ils 28 lügl: festa da god
10:30	 cult divin a la festa da god da la società da 
musica Tschlin giò’n Plan Chanvers.
rav. Christoph Reutlinger

Mera, eu tramet ün anguel oura-
vant a tai per at perchürar sün via 
e’t manar al lö ch’eu n’ha destinà. 
(Ex 23,20)

Allegra!
Il temp da stà es per blers il temp 
per viadis plü pitschens e plü 
gronds. Sainz’oter ans giavü-
schaina anguels chi’ns perchüran 
sün quists viadis, chi’s chattan 
al dret mumaint precis al dret 
lö per ans sucuorrer cun exact 
quai chi fa dabsögn. Il temp cha 
nus nu dovrain ad els, giodaina 
gugent nossa libertà, sainz’in-
chün chi’ns disch ingio ir e che 
far. Cul anguel manzunà i’l vers 
survart nun ha quai da chefar 
nöglia. In quel cas maina l’anguel 
al viandant sün ün viadi incunt-
schaint. Implü avertescha Dieu 
ad el chi saja da far per cumond 
a l’anguel, saviand cha nus um-
ans tscherchain amo minchatant 
noss’aigna via. Ma co füssa scha 
nus volvain las perspectivas: Cha 
nus dain simplamaing üna jada 
bada a chi chi’ns inscuntra sco 
ün ‚anguel‘ quista stà, chi saja 
utrò o a chasa. Chi chi’ns muos-
sa la via, chi chi’ns driva ils ögls, 
chi chi’ns fa gnir allegers cun üna 
pitschna surpraisa. 
Eu giavüsch a tuots üna bella stà,
Vos rav. Christoph Reutlinger.
Pravenda evangelica
7559 Tschlin
tel. 081 866 32 63
www.valsot-ref.ch Volver, per plaschair!

Giantars cumünaivels a San Niclà
i’l cafè sper l’En

Mercurdi, ils 31 lügl a partir da las 12:00.

Mercurdi, ils 28 avuost a partir da las 12:00.

Per plaschair s’annunzchar pro Cilgia Etter:

079 530 70 58



Preavis viadi d’attem-
pats
Il viadi d’attempats ans maina 
quist on vers Tavo ed es planisà 
pels 11 settember.

Nus ans allegrain sün ün flot 
viadi!
/consistori e rav. Christoph Reut-
linger

Vacanzas dal ravarenda 
Dals 12 avuost als 2 settember n’haja vacanzas. 
Dürant quist temp surpiglian las collegas seguaintas 
cas urgiaints:

– dals 12 als 18 avuost:
rav. Rebecca Giselbrecht da Zernez 
(081 856 15 43)
– dals 19 als 25 avuost:
rav. Marianne Strub d’Ardez
(081 862 23 61)
– dals 26 avuost als 2 settember:
rav. Bettina Schönmann da Sta. Maria
(081 858 51 55)

Grazcha per Lur incletta e fin bainbod!
/rav. Chr. Reutlinger

Cults divins avuost 2024 
Dumengia, ils 4 avuost: cult divin ecumenic
11:00	 Samignun: ökumenischer Berggottesdienst 	
	 auf Alp Trida Sattel mit gesanglicher Umrah-	
	 mung durch den St. Magnus-Chor. 
	 Bergfahrten um 10:00 und 10:30 für Gottes-	
	 dienstbesucherInnen gratis. 
rav. Christoph Reutlinger e p. Markus Peters

Dumengia, ils 11 avuost 
09:30	 Ramosch
11:00	 Strada
17:00 	 Tschlin
rav. Christoph Reutlinger

Dumengia, ils 25 avuost 
09:30	 Ramosch
11:00	 Tschlin
predichanta laica Seraina Guler da Sent

Nozzas a Ramosch
Als 10 avuost a las 11:00 maridan 
Fabian Gmür ed Uorschla Fadrina 
Pünter illa baselgia Sonch Flurin a 
Ramosch. 

Nus racumandain al pêr a la 
benedicziun dal Segner e giavü-
schain blera furtüna!

La predgia salva rav. Cla Reto 
Famos.


